
ТУЗИЛМАЛАРИНИНГ МОРФОМЕТРИК КЎРСАТГИЧЛАРИ 

 Резюме

Барча бактериологик инфекцион касалликлар ичида таносил аъзолар тизими инфекцион-

яллиғланиш касалликлари кенг тарқалган. Кўпинча аёлларда аниқланади, ҳаётида ҳеч 

бўлмаганда бир марта касалланади. Эркаклар орасида 35 ёшгача 15%, 50 ёшдан ошганларда 

простата касалликлари ҳисобига бу касалликлар кўпроқ учрайди. Кассалик болаларда ҳам 

учрайди, 2% ўғил болаларда, 8% қиз болаларда. Таносил аъзоларининг яллиғланиш касалликлари 

аёл ва эркакларда таносил йўлларининг анатомик тузилишига қараб ҳар хил даражада учрайди. 

Айнан урологик касалликларда регионар лимфа тугунларининг морфологик ва морфофметрик 

кўрсаткичлари текшириш орқали реактив яллиғланиш жараёни кечаётганлигини аниқ бир 

рақамлар орқали ифодалашга имкон беради. Айни тадқиқотимизда урологик касалликларда 

регионар лимфа тугунлари морфометрик жиҳатдан аъзоларнинг ҳажмий катталашганлигини 

рақамлар орқали келтирилди.  

Калит сўзлар: урологик касалликлар, морфометрия, лимфа тугуни, цистит, уретрит. 

ЛИМФАТИЧЕСКИХ УЗЛОВ ПРИ УРОЛОГИЧЕСКИХ ЗАБОЛЕВАНИЯХ 

 Резюме

Среди всех бактериологических инфекционных заболеваний широко распространены

инфекционные заболевание половых систем. Часто выявляется у женщин, они болеют хотя бы 

раз в жизни. Среди мужчин 15% в возрасте до 35 лет, а у лиц старше 50 лет эти заболевания 

чаще возникают из-за заболеваний предстательной железы. Встречается также у детей: у 

мальчиков 2%, у девочек 8%. Воспалительные заболевания половых органов возникают у женщин 

и мужчин на разном уровне в зависимости от анатомического строения половых путей. Именно 

при урологических заболеваниях морфологические и морфометрические показатели 

регионарных лимфатических узлов позволяют выразить реактивный воспалительный процесс 

через конкретные цифры. В нашем исследовании увеличение размеров органов регионарных 

лимфатических узлов при урологических заболеваниях с морфометрической точки зрения было 

представлено цифрами. 

Ключевые слова: урологические заболевания, морфометрия, лимфатический узел, цистит, 

уретрит. 

 Resume

Among all bacteriological infectious diseases, infectious and inflammatory diseases of the

reproductive system are widespread. It is often detected in women; they get sick at least once in their 

lives. Among men, 15% are under 35 years of age, and in people over 50 years of age, these diseases 

more often occur due to prostate diseases. It also occurs in children: 2% in boys, 8% in girls. 

Inflammatory diseases of the genital organs occur in women and men at different levels, depending 

on the anatomical structure of the genital tract. It is in urological diseases that the morphological 

and morphometric indicators of regional lymph nodes make it possible to express the reactive 

inflammatory process through specific numbers. In our study, the increase in the size of organs of 

regional lymph nodes in urological diseases from a morphometric point of view was presented in 

numbers. 

Key words: urological diseases, morphometry, lymph node, cystitis, urethritis. 

Долзарблиги

  аносил  аъзоларининг  яллиғланиш  касалликлари  аёл  ва  эркакларда  таносил  йўлларининг

  анатомик тузилишига қараб ҳар хил даражада учрайди. Аёлларда бу касалликларнинг кўп 

учраши пешоб йўлларининг калталиги ва кенглигига боғлиқ. Шунинг учун инфекция осон 

киради ва пешоб йўлларини кўпроқ касаллантиради. Эркакларда уретра жинсий функцияни ҳам 

бажаради, шунинг учун у узун ва тор. Эркакларда пешоб йўлига уруғдон канали ҳам очилади. 

Уретра простата без орқали ўтади ва простата жинсий секрет ишлаб чиқаришда ва уруғдон 

секретини ўтказишда иштирок этади. Эркакларда кўпинча инфекция жинсий алоқа пайтида 

юқади, аксарият ҳолларда простата яллиғланади, натижада у катталашиб, уретрани сиқиб қўяди, 

пешобни димлантиради, натижада яллиғланиш жараёни қўшилади. Таносил аъзолар 

яллиғланишида кўпинча носпецифик инфекция қўзғатувчиларидан E.cоli 90% гача, 

Staphylococcus saprophyticus 5% гача, Proteus mirabilis, Klebsiella spp. сабаб бўлади. Специфик 

қўзғатувчилардан гонорея, хламидиоз, трихомоноз сабаб бўлади. Урологик яллиғланишли 

касалликлар патогенезида асосан шартли-патоген бактерияларнинг пешоб йўлларида 

колонизация пайдо қилиши ҳисобланади. Бактерияларнинг авж олиши учун пешоб йўлларининг 

қўшимча омиллари бўлиши шарт, яъни пешобнинг димланиши, уретра девори маторикасининг 

бузилиши, тош ва ўсмалар пайдо бўлиши. Таносил тизим инфекцияси аксарият ҳолларда 

юқорига кўтарилувчи, яъни уроген йўл билан ривожланади, кам ҳолларда гематоген инфекция, 

тилласимон стрептококк, урологик оқмалар мавжуд бўлганда лимфоген йўл билан ҳам 

тарқалади. 

Тадқиқот мақсади: урологик касалликларда регионар лимфа тугунлари морфометрик 

жиҳатдан аъзоларнинг ҳажмий катталашганлигини рақамлар орқали монторингини ўрганиш.  

Материал ва усуллар 
Охирги 5 йил (2018-2022 й) давомида Республика Урология марказида яллиғланишли 

урологик касалликлардан ўлганлар мурдаси аутопсия текширувида олинган таносил аъзолар 

регионар лимфа тугунлари ва биопсия текшируви мақсадида олинган лимфа тугунлар олинди. 

Умумий гистологик текшириш усули – гематоксилин ва эозин; бириктирувчи тўқима ва қон 

томирлар девори толали тузилмаларини ван-Гизон усулида пикрофуксин билан бўяш; углевод 

табиатли моддалар: гликоген ва мукополисахаридларни ШИК-реакция усулида аниқлаш; 

Морфометрия усули: лимфа тугунлар морфофункционал майдонлари ва ҳужайравий 

таркибининг эгаллаган майдонини Г.Г. Автандиловнинг “кўп нуқтали тест” усулида 

ҳисоблашлардан фойдалинилди.  

Натижа ва таҳлиллар 
Назорат гуруҳи сифатида Горчаков В.Н. (2015) морфометрик текширувлар натижалари 

олинди. Унга кўра ҳеч қандай патологик таъсирга учрамаган лимфа тугунларни гистологик ва 

морфометрик текширув натижалари олинди. Горчаков В.Н. тадқиқотларида кўрсатишича лимфа 

тугуннинг пўстлоқ ва мағиз қаватлари морфометрик усуслда ҳисоблаб чиқилганда маълум 

бўлдики, пўстлоқ қават эгаллаган майдоннинг кенглиги мағиз қаватга нисбатан ўртача 4,46% 

кенглиги аниқланди. Паратрахеал лимфа тугунлар пўстлоқ қавати ўртача 19,82% ташкил қилган 

Т

бўлса, паракортикал майдон 25,93% ташкил қилди. Пўстлоқ қават лимфоид фолликулалари ва 

герминатив майдон биргаликда 41,18% жойни эгаллаганлиги маълум бўлди. Паратрахеал лимфа 

тугунларда мағиз қават майдони 24,2% жойни эгаллаганлиги кузатилди. Мағиз қаватидаги 

синуслар тизими ўртача 17,3%, юмшоқ тасмалари ўртача 18,8% жойни эгаллаганлиги аниқланди 

(4.4.1-жадвал). 

Урологик касалликларда регионар лимфа тугунлар дренажлаш, барьер ва лимфоцитопоэтик 

функцияларининг морфологик ва морфометрик кўрсатгичларини ўрганиш учун Г.Г. 

Автандиловнинг (1984) “нуқталарни санаш” усулида амалга оширилди. 

Цистит ва пиелонефрит касалликларида регионар лимфа тугунлар тўқима тузилмалари 

морфомерик усулда текширилганда маълум бўлдики, лимфа тугуннинг пўстлоқ қавати, 

жумладан лимфоид филликулалар гиперплазияланиб, майдонини кенгайтирганлиги, назорат 

гуруҳида 27,93% ташкил қилган бўлса, инфекцион пиелонефритга жавобан лимфа тугунлар 

пўстлоқ қавати лимфоид фолликулалар эгаллаган майдон 35,7% ташкил қилиб, назорат гуруҳига 

нисбатан 8,3% кенг жойни эгаллаганлиги аниқланди. Организмнинг ҳужайравий иммунитетини 

амалга оширадиган лимфа тугунлар паракортикал майдони назорат гуруҳида ўртача 19,82% 

ташкил қилган бўлса цистит ва пиелонефрит касалликларида бироз қисқариб, 16,4% жойни 

эгаллаганлиги кузатилди. Бу эса организмда ҳужайравий иммунитет бироз пасайганлигини 

кўрсатади. Цистит ва пиелонефрит кўпинча бактериялар томонидан қўзғатилганлиги сабабли 

организмда гуморал иммунитет кучайганлиги билан давом этади. Натижада гуморал 

иммунитетга жавобгар лимфа тугунлар пўстлоқ қават лимфоид фолликулаларнинг 

гиперплазияланиши билан бир қаторда мағиз қават синусоидларининг (Sinusoid) юмшоқ 

тасмалари В-лимфоцитларга тўлиб-тошиб, майдони кенгайганлиги (23,6%) кузатилади, бунинг 

натижасида синусоидлар бўшлиғи сиқилиб, торайганлиги (10,05%) аниқланади (4.4.1-жадвал). 

4.4.1-график. 1-лимфоид фолликулалар, 2-паракортикал майдон, 3-синусоидлар 

бўшлиғи, 4-юмшоқ тасмалар. Олдинги қатор – назорат гуруҳи. Орқа қатор – цистит ва 

пиелонефрит. 

Сурункали уретрит ва простатит касалликлари кўпинча уреплазма, хламидий томонидан 

қўзғатилганлиги сабабли организмда гуморал иммунитетдан ҳужайравий иммунитет устун 

турганлиги кузатилади. Ушбу касалликларда иммун тизимнинг периферик аъзолари бўлган 

лимфа тугунларда ривожланган морфологик ва морфометрик ўзгаришлар айнан ҳужайравий 

иммунитетнинг фаоллашганлигини тасдиқлайди. Морфометрик жиҳатдан лимфа тугун тўқимаси 

таркибида паракортикал майдон назорат гуруҳига нисбатан сезиларли даража кенгайганлиги 

(26,2%), пўстлоқ қават лимфоид фолликулалар майдони назорат гуруҳига нисбатан 

камайганлиги аниқланди (4.4.1-жадвал). Лимфа тугун мағиз қавати томонидан юмшоқ 

тасмаларнинг кенглиги олдинги гуруҳга ўхшаш сақланиб қолганлиги, натижада синусоидлар 

бўшлиғи торайганлиги кузатилади (4.4.1-график). 

Навбатдаги урологик касалликлар бўлган орхит ва эпидидимитда регионар лимфа тугунлар 

тўқимасидаги структур бирликларининг морфометрик кўрсатгичлари ўзига яраша тус олганлиги 

аниқланди. Пўстлоқ қават лимфоид фолликулалар эгаллаган майдон назорат гуруҳи 

кўрсатгичига яқин миқдорга эгалиги, паракортикал майдон гиперплазияланиб, назорат гуруҳига 

нисбатан 5%, цистит ва пиелонефрит гуруҳига нисбатан 8,3% кенглигича сақланиб қолганлиги 

кузатилди. Бу кўрсатгичлар ҳам орхит ва эпидидимит касалликларида ҳужайравий иммунитет 

фаоллиги устун турганлигидан далолат беради. Ушбу касалликларда лимфа тугун мағиз қавати 

тўқима тузилмаларининг морфометрик кўрсатгичлари олдинги гуруҳларга нисбатан камайиб, 

меъёрий кўрсатгичларга яқинлашганлиги кузатилади (4.4.1-жадвал). 

4.4.1-жадвал. Урологик касалликларда регионар лимфа тугунлар тўқима 

тузилмаларининг морфометрик кўрсатгичлари, %да 

Лимфоид 

фоллику-

лалар 

Паракор-

тикал 

майдон 

Синусо-

идлар 

бўшлиғи 

Юмшоқ 

тасмалар 

Трабеку-

лалар 

капсула 

Назорат 

гуруҳи 

27,93±2,6 19,82±1,8 17,3±1,3 18,8±1,7 9,45±0,86 6,7±0,65 

Цистит ва 

пиелонефрит 

35,7±2,14 16,4±1,65 10,05±1,34 23,6±1,89 7,6±1,18 6,2±1,08 

Уретрит, 

простатит 

24,9±1,93 26,2±1,96 11,10±1,4 20,3±1,79 10,3±1,357 7,1±1,13 

Орхит, 

эпидидимит 

28,9±2,02 24,2±1,91 10,2±1,35 19,3±1,76 10,3±1,3 7,1±1,13 

4.4.2-график. 1-лимфоид фолликулалар, 2-паракортикал майдон, 3-синусоидлар 

бўшлиғи, 4-юмшоқ тасмалар. Олдинги қатор – назорат гуруҳи. Орқа қатор – цистит ва 

пиелонефрит. 

4.4.3-график. 1-лимфоид фолликулалар, 2-паракортикал майдон, 3-синусоидлар 

бўшлиғи, 4-юмшоқ тасмалар. Олдинги қатор – назорат гуруҳи. Орқа қатор – цистит ва 

пиелонефрит. 

Ҳар қандай морфометрик текширувда тўқима тузилмаларининг миқдорий кўрсатгичлари 

асосида, яъни ҳар бир функционал майдоннинг фаоллик коэффициенти ҳисоблаб чиқарилиши 

мумкин. Ушбу тадқиқотда лимфа тугунларнинг бир нечта морфофункционал майдонлари 

мавжуд, яъни пўстлоқ қават лимфоид филликулалар В-лимфоцитар иммунитетга жавобгар соҳа, 

паракортикал майдон Т-лимфоцитар ҳужайравий иммунитетга маъсул соҳа ҳисобланади. Ушбу 

майдонларнинг миқдорий кўрстгичларидан келиб чиқиб, ушбу соҳаларнинг функционал 

фаллигини ҳисоблаб чиқариш мумкин. 

4.4.4-график. Урологик касалликлардан: 1-назорат гуруҳи, 2-цистит ва пиелонефрит, 3-

уретрит ва простатит, 4- орхит ва эпидидимитларнинг ЛФФК кўрсатгичлари. 

 Пўстлоқ қават лимфоид фолликулалар эгаллаган майдоннинг паракортикал майдонига 

нисбати лимфоид фолликуланинг фаоллик коэффициенти (ЛФФК), паркортикал майдонининг 

лимфоид фолликулар майдонига нисбати паракортикал майдон фаоллик коэффициенти (ПМФК) 

ҳисобланади. Бизнинг тадқиқотимизда тос бўшлиғи лимфа тугунлари морфофункционал 

майдонлари, яъни лимфоид фолликулалар фаоллик коэффициенти 1,4 га, паракортикал майдон 

фаоллик коэффициенти 0,7 га тенглиги маълум бўлди. Урологик касалликлардан цистит ва 

пиелонефритда регионар лимфа тугунлар пўстлоқ қават лимфоид фолликулалар фаоллик 

коэффициенти 2 баробарга ошганлиги [2,17] организмда В-лимфоцитлар пролиферацияланиб 

кўпайганлигини, гуморал иммунитетнинг фаоллашган-лигини кўрсатади. Бунда, лимфа тугунлар 

паракортикал майдон фаоллик коэффициенти 2 баробарга пасайганлиги (0,46), яъни ҳужайравий 

иммунитет нисбатан пасайганлигидан далолат беради.  

1 2 3 4

Орхит ва эпидидимитда регионар лимфа 

тугунлар морфометрияси, %

4.4.5-график. Урологик касалликлардан: 1 - назорат гуруҳи, 2 - цистит ва пиелонефрит, 

3 - уретрит ва простатит, 4 - орхит ва эпидидимитларнинг ПМФК кўрсатгичлари. 

Урологик касалликлардан уретрит ва простатитда регионар лимфа тугунлар пўстлоқ қавати 

лимфоид фолликулалар фаоллик коэффициенти кескин пасайганлиги ва 0,95 га тушганлиги, 

паракортикал майдон фаоллик коэффициенти ошганлиги (1,05) организмда урологик 

касалликларнинг қўзғатувчиларига қарши Т-лимфоцитар ҳужайравий иммунитетнинг 

ошганлигидан далолат беради (4.4.4-график). Орхит ва эпидидимит касалликларида легионар 

лимфа тугунлари тўқима таркибидаги лимфоид фолликулалар фаоллик коэффициенти бироз 

кўтарилиб, назорат гуруҳига яқинлашганлиги ва паракортикал майдон фаоллик коэффициенти 

ҳам бироз пасайиб, 0,83ни ташкил қилганлиги организмдаги иммун жавобнинг иккала формаси 

ҳам, жумладан ҳам ҳужайравий, ҳам гуморал иммунитетларда дисфункция ривожланиб, 

танқисликга учраганлиги кузатилади. 

Хулоса 

Морфометрик текширувлар шуни кўрсатдики, урологик касалликлардан цистит ва 

пиелонефритда регионар лимфа тугунлар тўқима тузилмаларида гуморал иммунитетга хос 

лимфоид фолликулалар ва мағиз қават юмшоқ тасмалар майдонининг кенгайиши, паракортикал 

майдоннинг торайиши билан, уретрит ва простатит, ҳамда орхит ва эпидидимит касалликларида 

ҳужайравий иммунитетга хос майдонларининг, жумладан паракортикал майдон ва юмшоқ 

тасмалар майдонининг кенгайиши билан намоён бўлганлиги тасдиқланди. 

Урологик касалликларнинг қўзғатувчиси ва уларга жавобан ривожланган иммун реакциянинг 

табиатига боғлиқ ҳолда цистит ва пиелонефритда регионар лимфа тугунлар лимфоид 

фолликулулалари фаоллик коэффициенти кескин кўтарилганлиги, простати ва орхит 

касалликларида пасайганлиги, бунга моманд ҳолда паракортикал майдон фаоллик коэффициенти 

пиелонефритда 2 баробар тушиб, простатит ва орхитда назорат гуруҳига нисбатан ҳам 

ошганлиги, яъни ҳужайравий иммунитетнинг фаоллашганлигини кўрсатганлиги кузатилди. 

